
1.- PARTICIPACIÓN.

A LIGA GALEGA BARCO DRAGÓN e LIGA GALEGA BARCO DRAGÓN FEMININA 2023 son
competicións abertas a todos os clubs de Galicia afiliados a mesma.
Todos os padexeiros e clubs galegos, para poder participar nesta Liga deberán de estar
en posesión da licenza federativa actualizada para a tempada 2023.

- Nas categorias DB12 as tripulacións deberán estar compostas por un mínimo de
8 padexeiros e un máximo de 10; máis 2 padexeiros de reserva. Todos estes
padexerios inscritos dentro da mesma categoría poderán intercambiarse entre
eles nas distintas series do campionato.

- Nas categorías DB22 as tripulacións deberán estar compostas por un mínimo de
18 padexeiros e un máximo de 20; máis catro padexeiros de reserva. Todos
estes padexeiros inscritos dentro da mesma categoría poderán intercambairse
entre eles nas distintas series do campionato.

- Tanto tambor como timonel quedan fora da pertenecer a categoría establecida,
podendo ser tambor ata a categoría alevín e o timonel ata a categoría cadete.

- Na categoría senior poden participar padexeiros da categoría veterana e
padexeiros da categoría xuvenil.

- Na categoría xuvenil só poden participar padexeiros da categoría xuvenil.

2.- COMPETICIÓNS LIGAS GALEGAS BARCO DRAGÓN

As regatas destas LIGAS GALEGAS BARCO DRAGÓN 2023, estarán reguladas por este
regulamento.

Son competicións puntuables desta LIGAS 2023, as que figuren como tales no
calendario oficial da tempada 2023 nas modalidade de barco dragón.
As regatas nacionais na tempada 2023, so formarán parte da puntuación, si se
celebran en Galicia, e so se fará a clasificación con clubs galegos (conforme ao posto
acadado na clasificación xeral da regata).

3.- CATEGORÍAS E MODALIDADES

- DB12 Veterano Open: Barco Dragón formado por 10 padexeiros/as máis timonel e
tambor. Non hai restricción en canto o xénero de ningún dos padexeiros. Todos os
deportistas teñen que ser de categoría veterano.

- DB12 Veterano Mixto: Barco Dragón formado por 10 padexeiros/as máis timonel e
tambor dos que debe haber un máximo de 5 padexeiros y un mínimo de 4 padexeiros
de cada xénero. Todos os deportistas teñen que ser de categoría veterana.

- DB12 Veterano Feminino: Barco Dragón formado por 10 padexeiras máis timonel e
tambor. O 100% dos deportistas teñen que ser de xénero feminino e categoría
veterana.

- DB12 Senior Open: Barco Dragón formado por 10 padexeiros/as máis timonel e
tambor. Non hai restricción en canto o xénero de ningún dos padexeiros.

- DB12 Senior Mixto: Barco Dragón formado por 10 padexeiros/as máis timonel e
tambor dos que debe haber un máximo de 5 padexeiros e un mínimo de 4 padexeiros
de cada xénero.

- DB12 Senior Feminino: Barco Dragón formado por 10 padexeiras máis timonel e
tambor. O 100% dos deportistas teñen que ser de xénero feminino e categoría senior.

- DB12 Junior Open: Barco Dragón formado por 10 padexeiros/as máis timonel e
tambor. Non hai restricción en canto o xénero de ningún dos padexeiros. Todos os
deportistas teñen que ser da categoría junior.

-DB12 Mixto Junior: Barco Dragón composto de 10 padexeiros/as máis timonel e
tambor dos que debe haber un máximo de 5 padexeiros e un mínimo de 4 padexeiros
de cada xénero. Todos os deportistas teñen que ser da categoría junior.

- DB12 BCS Feminino: Barco Dragón formado por 10 padexeiras máis timonel e tambor.
O 100% das deportistas teñen que acreditar que son supervivintes de cancro de mama
e de categoría senior.

- DB12 Paradragón (PD2): Barco Dragón formado por 10 padexeiros/as máis timonel e
tambor, dos que ten que haber un máximo de 5 padexeiros ou un mínimo de 4
padexeirosque acrediten ter unha discapacidade (física, intelectual ou sensorial) sin
importar o xénero, e un máximo de 5 padexeiros e un mínimo de 4 padexeiros sin
discapacidade. Non hai restricción en canto ao xénero de ningún dos padexeiros.
Todos eles deben ser da categoría senior.

-DB12 Paradragón (PD3): Barco Dragón formado por 10 padexeiros/as máis timonel e
tambor, dos cales os/as 10 padexeiros acrediten ter a mesma descapacidade (física,
intelectual ou sensorial)/deficiencia/patoloxía/incapacidade sin importar o xénero.
Non existe restricción en canto ao xénero de ningún dos padexiros/as. Todos eles
deben de ser de categoría senior. Conformando unha categoría PD3 por cada conxunto
de embarcacións que cumplan a regla de tres embarcacións de dous clubs distintos
sendo da mesma tipoloxía ou característica, a súa
capacidade/deficiencia/patoloxía/incapacidad. Todos eles deben ser da categoría
senior.

- DB22 Senior Open: Barco Dragón formado por 20 padexeiros/as máis timonel e
tambor. Non hai restricción en canto o xénero de ningún dos padexeiros. Todos eles de
categoría senior.

- DB22 Mixto Senior: Barco Dragón composto por 20 padexeiros/as máis timonel e
tambor dos que ten que haber un máximo de 10 e un mínimo de 8 padexeiros/as de
cada xénero. Todos eles de categoría senior.

- DB22 Senior Veterán: Barco Dragón formado por 20 padexeiros/as máis timonel e
tambor. Non hai restricción en canto o xénero de ningún dos padexeiros. Todos eles de
categoría veterán.

- DB22 Mixto Veterán: Barco Dragón composto por 20 padexeiros/as máis timonel e
tambor dos que ten que haber un máximo de 10 e un mínimo de 8 padexeiros/as de
cada xénero. Todos eles de categoría veterán.

4.- SISTEMA DE CLASIFICACIÓN

Realizaranse series donde participarán un mínimo de 4 embarcacións ata un máximo
de 7, cada un pola súa estaxe e a “tablilla” acorde a dita estaxe.

Os 4 a 7 mellores tempos parasarán a Final A, e o resto de embarcacións participantes
puntuarán según do posto que ocuparán nas distintas series.

5.- CONTROL DE EMBARCACIÓNS

As embarcacións deberán cumprir as normas de pesos e medidas establecidas no
Regulamento de Barco Dragón da ICF.

Cada embarcación deberá lever a “tablilla” correspondente a súa estaxe que irá fixada
ao “portatablillas” con un pasador.

6.- PUNTUACIÓN E CLASIFICACIÓN

O sistema de puntuación será o seguinte:

PUNTACIÓN INDUAL

- O 1º sumará 27 puntos + 6 bonificación
- O 2º sumará 26 puntos + 3 bonificación
- O 3º sumará 25 puntos + 1 bonificación
- A partir de este posto irán decrecendo de un en un ata o posto 27º que tendrá

1 punto.

En cada unha das probas, só podererán puntuar un máximo de 27 embarcacións en
cada unha das modalidades e distancias.

En caso de empate nalgunha proba de estas competicións, darase a mesma
puntuación e clasificación aos empatados.



Federación Galega Piragüismo
www.fegapi.org

PECHE DE CONTROL

Nas finais da modalidade de Barco Dragón, haberá un tempo de peche de control de
entrada en meta en cada unha das saídas en cada modalidade/distancia, que será o
seguinte despois de que entre o primeiro clasificado:

1.000 m................ 1 minuto
500 m ................ 30 “
200 m ................ 15 “

PUNTUACIÓN POR CLUBS

A puntuación xeral de un club en cada competicón, obterase coa suma de todas as
puntuacións obtidas polas súas embarcacións.

7.- CLASIFICACIÓN XERAL DE CLUBS

Cos puntos obtidos por cada club, a tenor dos regulamentos específicos, establécese
unha clasificación definitiva dos clubs galegos participantes en cada unha das Ligas:

- Liga Galega Barco Dragón (a puntuación obterase da suma de todas as
puntuación obtidas polas súas embarcacións nas finais correspondentes).

- Liga Galega Barco Dragón Feminina (a puntuación obterase da suma de todas
as puntuación obtidas polas súas embarcacións femininas nas finais
correspondentes).

aos que se lles dará unha puntuación definitiva que será:

1º Clas. ......70 puntos, 2º....... 67, 3º.... 65, 4º........ 64, 5º........63…

Todos aqueles clubs que tendo participado nunha competición non obtiveran
puntuación algunha por calquera dos seus deportistas, a efectos de puntuación para a
Ligas Galega de Barco Dragón, asignaráselle a puntuación do último clasificado por
clubs menos 5 puntos, sempre en cando algún das suas embarcacións entre na meta,
independente de que o faga dentro ou fora do peche do control.

Tódalas competicións da Liga son puntuables para a clasificación final da Liga.

Todos os clubs que non participen nunha competición recibirán 10 ptos menos que o
último clasificado, recibindo como mínimo un punto.

Para poder optar a esta puntuación, os clubs deberán de participar no 50% das
competicións oficiais, no caso de ser número impar, será o 50% máis 1.

Os gañadores desta clasificación serán os que sumen máis puntos unha vez disputadas
todas as competicións.

DESEMPATES

En caso de empate entre clubs na Clasificación Final da Liga, resolverase a favor do
club que maior número de primeiros postos teña conseguido nas distintas
competicións puntuables.

No caso de proseguir co empate, continuará cos mellores segundos postos, e de no
acadar o desempate continuaras ecos terceiros, cuartos, etc., ata acadar o desempate.

8.- LICENZAS DE COMPETICIÓN

Para poder competir, os padexeiros e clubs, deberán estar en posesión da Licenza
Federativa debidamente actualizada para a tempada 2023. A licenza do deportista
deberá estar tramitada no momento da realización das inscricións polo club.

A F.G.P. non se fai responsable dos danos que poderán causarse as embarcacións e
demais material dos participantes, tanto no transcurso de cada regata como no
transporte a mesma.

No caso de ocorrencia de accidente dun padexeiro que esté competindo sin estar
inscrito, o equipo arbitral e o comité de competición están exentos de toda
responsabilidade.

9.- CAUSA MAIOR

Si por causa maior, sempre allea a vontade dun club, un equipo non poderá tomar
parte en calquera das regatas puntuables, tras a petición a través dun escrito, si así o
estima oportuno a Xunta Directiva da F.G.P., poderá concederlle os mesmos puntos
que haxa alcanzado na última regata puntuable restando un punto.

10.- COMPETICIÓNS RESERVAS

Si por algunha causa non se celebrase unha das regatas sinaladas como puntuables de
este regulamento, a Xunta Directiva da F.G.P. decidirá a nova data de celebración, a
súa anulación ou a substitución por outra a todos os efectos en cada unha das Ligas.

11.- OUTRAS NORMAS

Para todas aquelas norma que non se atopen estipuladas no presente regulamento nin
no regulamento específico de cada regata puntuable en cada Liga, rexirase pola

normativa do Regulamento Xeral das Ligas Galegas da Federación Galega de
Piragüismo e do Regulamento Xeral e Técnico de Competicións da Real F.E.P. e polo
Regulamento Nacional da especialidade correspondente e do Regulamento de
Disciplina e Estatutos da F.G.P.

12.- ENTREGA DE PREMIOS CAMPIÓNS LIGAS

O premio final da Liga Galega de Barco Dragón será entregado soamente aos tres
primeiros clubs clasificados masculino e feminino.

Estos premios serán entregados nun acto a determinar pola xunta directiva da F.G.P.

13.- INFORMACIÓN

Para maior información deste Regulamento, os interesados poderán dirixirse a
Federación Galega de Piragüismo (Rúa Gavian s/n Centro deportivo Pontillón de Castro
36151-Verducido- Pontevedra), Tfnos de contacto: 986842106 e e-mail: kayak-
canoa@fegapi.org e a páxina web: www.fegapi.org.

Vº Bº PRESIDENTE O SECRETARIO


